
Т.І. Борбат (Магілёў), І.Д. Воюш (Мінск)

ДРУКАВАНЫЯ ВЫДАННІ ДЛЯ МАЛЕНЬКАГА ЧЫ ТАЧА: 
ТРАДЫ ЦЫ І I НАВАЦЫІ

У  сучаснай сістэме друкаваных СМІ Беларусі выданні для  дзяцей і 
юнацтва займаюць даволі невялікую нішу. Сёння выходзіць некалькі ай- 
чынных выданняў на роднай мове -  сярод іх часопісы “Бярозка”, “Вясёл- 
ка”, “Лесавік", газета “Раніца”.

Удала працягвае сваю дзейнасць адзін са старэйшых, бадай, самы 
папулярны і шматтыражны з часопісаў Беларусі “Вясёлка”, рэдактарамі 
якога ў розныя часы былі славутыя майстры слова В. Вітка, Е. Лось, 
А. Грачанікаў, У. Ліпскі. Асноўныя задачы працы часопіса вызначаны 
яшчэ В. Віткам: “...Трэба навучыць дзяцей любіць сваю радзіму; трэба 
прывіць ім любоў да роднай мовы, спадчыны, гісторыі, культуры; трэ
ба, каб дзеці нашы ўмелі шанаваць людзей, якія цярпліва выводзяць іх 
на жыццёвыя пуцявіны. Усё гэта разам і ёсць тая нацыянальная ідэя, 
увасабленне якой у душы і сэрцы дзяцей робіць іх сапраўднымі патрыё- 
тамі” [1, с. 77]. Часопіс не здраджвае сваім традыцыям. Яго рэдактар 
У. Ліпскі сцвярджае: "Нас часам правакуюць: трэба ісці наперадзе су- 
часных дзяцей, даводзіць ім пра інтэрнет, бізнес, сказаць праўду, хто ж 
прыносіць дзяцей у сям’і, як яны з’яўляюцца на свет... Ды ўсё-такі для  
нашых чытачоў, як і для  “Вясёлкі”, ёсць вечныя тэмы: Радзіма, мама, 
прырода, сябры, дабро, прыгажосць. Мы лічым, дзецям трэба найперш 
патлумачыць гэтыя простыя і ў той жа час глыбінныя ісціны, а далей 
прыйдзе ўсё само сабой” [2, с. 80].

Адпаведна тэматыцы, вызначанай рэдакцыяй, былі створаны рубры- 
кі: “Тэатр Васі Вясёлкіна” (сцэнкі, сцэнарыі беларускамоўных пастановак і 
свят), “Крышку пра кніжку” (анатацыі на новыя кнігі для  дзяцей), "Кацілася 
торба” (фальклорныя матэрыялы: гульні, апавяданні, казкі, жарты, забаў- 
лянкі), “Паштовы галубок” (допісы чытачоў), “Хвілінкі-весялінкі” (вершы- 
кі, скорагаворкі, красворды, загадкі, анаграмы, задачы, рэбусы, вясёлыя 
пытанні), “Вернісажык “Вясёлкі” (малюнкі чытачоў і парады прафеа'йных 
мастакоў), “Была вайна”. Асобныя старонкі прысвечаны юбілеям бела- 
рускіх пісьменнікаў. Іх структура двухчастковая: невялікі ўступ -  біягра- 
фічны артыкул пра пісьменніка і яго лепшыя творы.

Звязвае разнародны матэрыял у адно не толькі яго беларускамоў- 
насць, высокі мастацкі ўзровень, тэматычная блізкасць твораў, але і 
агульны персанаж усіх нумароў часопіса Вася Вясёлкін. Выданне гаво- 
рыць з чытачамі яго вуснамі -  даступна, добразычліва, шчыра.

Дазваляе працаваць не толькі на чытача-малодшага школьніка, але і 
дзетсадаўца чытанка-маляванка для дашкольнікаў “Каласавічок”, у якой 
ёсць і вершы, і загадкі, і кароткія апавяданні, казкі, даступныя малому

слухачу, і размалёўю, якія садзейнічаюць выпрацоўцы ўмення трымаць 
аловак, фарміруюць кісць дзіцяці -  рыхтуюць да навучання ў школе.

Выданне не абмяжоўваецца творамі бепарускіх пісьменнікаў -  тут 
йожна сустрэць пераклады з польскай, літоўскай, рускай, украінскай 
моў.

Яшчэ ў 1945 г. пачаў выходзіць штомесячны дзіцячы часопіс ЦК 
'КСМ Б і Рэспубліканскага савета піянерскай арганізацыі імя У.І. Леніна 
"Бярозка”. Як вядома, напачатку ён меў назву “Беларускі піянер”, затым 
‘іскры Ільіча”.

Выданне вылучаецца зайздросным доўгалеццем, якое стала магчы- 
мым дзякуючы штодзённай крапатлівай працы рэдакцыі па адбору, по- 
~уку і афармленню мастацкага і публіцыстычнага матэрыялу. Апошнім 
-асам галоўным рэдактарам часопіса працаваў У. Ягоўдзік.

Сярод твораў, якія змяшчаліся на старонках часопіса на праця- 
•у апошніх гадоў, -  лепшыя здабыткі дзіцячай літаратуры і твораў для 
сяацтва. Свае паэтычныя творы для  юнага чытача ту т  змяшчаюць ма- 
ладыя і ўжо вядомыя майстры дзіцячай літаратуры А. Бадак, Р. Бара- 
лулін, Д. Бічэль, Г. Бураўкін, В. Гардзей, В. Зуёнак, У. Мазго, С. Панізнік, 
V. Чарняўскі, У. Машкоў, П. Місько, А. Наварыч, Л. Рублеўская, С. Тара- 
=аў, В. Ткачоў, А. Федарэнка. Матэрыялы часопіса не толькі цікавыя і зай- 
мальныя, але надзённыя і глыбока выхаваўчыя па сваёй прыродзе. Тут 
змяшчаюцца цыклы публікацый пра славутыя мясціны Беларусі: Ружаны, 
“іолацк, Камянец, Косава, Гродна, Мінск, Мсціслаў. На гэтым стваральнікі 
Бярозкі’1 не спыніліся: У.Мароз падрыхтаваў серыю апавяданняў па гіс- 

'орыі Беларусі “Ланцужок айчыннай гісторыі” (Х ІІ-ХХ  ст.), якія прасякнуты 
дэямі беларускага дома, еднасці, павагі да роднай гісторыі. Выхаванню 
-рацавітасці, прафарыентацыйным пытанням прысвечаны матэрыялы 
пра розныя прафесіі, нарысы пра майстроў сваёй справы ў раздзеле 
‘Знайдзі сваю сцяжыну”.

У  жанравым плане, акрамя традыцыйных, з'яўляюцца на старонках 
-іекаторых нумароў і так званыя творы навуковай фантастыкі, якія захап- 
ляюць, далучаюць, стымулююць юнакоў да чытання на беларускай мове 
напрыклад, В. Кастручын “Бывай, Чэлсі!”, А. Кірвель “Той-Бераг”).

3 1995 г. радуе маленькіх чытачоў фотачасопіс “Лесавік”, заснаваль- 
нікам і выдаўцом якога стаў М. Ягоўдзік. Рэдакцыя так вызначыла від вы- 
дання -  часопіс сяброў прыроды: экалагічнае выданне для  сям’і і школы. 
Яго дэвізам можна было б назваць верш М. Танка “Экалогія”, вынесены 
на плакат спецвыпуска “Бараніце прыроду ад пажараў”: “А  мы, прыз- 
чацца, II Хоць і мінупі II Тысячагоддзі, // i да гэтага часу II Не ўмеем 
хадзіць// Па зямлі // Так, як дні і ночы, // Звяры і птушкі, // Ветры 

дажджы. // Няўжо не бачыце, // Як яе здратавапі, // Вытаптапі, // Па- 
салечылі? // А  яшчэ збіраемся // Такія ж сляды II Пакінуць //1 на іншых 
планетах (1984)” [3, с. 1].

Асаблівасцю выдання з’яўляецца выдатнае афармленне, для  яко- 
га з поспехам выкарыстоўваюцца рэдкія фотаздымкі, посцеры птушак і 
звяроў вядомага зоафатографа I. Бышнёва, фотазагадкі “Пазнай птушку 
(жывёлу)". З’яўляюцца цэлыя тэматычныя нумары-фотарэпартажы пра 
нацыянальныя паркі Беларусі (“Браслаўскія азёрьГ, “Нарачанскі”). Трэ
ба адзначыць, што некаторыя каментарыі да фотаздымкаў і матэрыялы 
зроблены на рускай мове.

Вялікую ўвагу выдаўцы надаюць экалагічнаму выхаванню падраста- 
ючага пакалення на літаратурным матэрыяле: імі запрошаны да супра- 
цоўніцтва пісьменнікі А. Пісьмянкоў (вершы пра прыроду), А. Наварыч 
(апавяданне “Жук-алень), К. Кірэенка (апавяданне “Жураўліныя дзянёч- 
кі"), В. Дубіловіч (“Самотныя званочкі"), В. Сугойдзь (“Рахманыя дзікі”). У  
рубрыцы “Леснічоўка” пад назвай “Бібліятэчка “Лесавіка" рэдакцыя пра- 
водзіць прэзентацыі новых беларускамоўных кніг пра прыроду У. Ягоўдзі- 
ка, А. Пісьмянкова, У. Марука і інш. аўтараў.

Садзейнічаюць абуджэнню лепшых пачуццяў еднасці з прыродай, лю
бое! да яе пераклады з іншых моў. Так, у адным з нумароў быў змешча- 
ны біяграфічныя артыкул пра рускага прыродазнаўцу В. Біянкі [4, с. 6-8], 
пасля якога былі надрукаваны яго кароткія творы “Краснагон”, “Гападар 
лесу” ў перакладзе на беларускую мову.

Актывізацыі чытацкай аўдыторыі, абуджэнню цікавасці садзейнічае 
правядзенне конкурса “Казкі беларускага лесу”. Вялікая ўвага надаецца 
ліставанню з чытачамі, дзіцячай творчасці. Шырока выкарыстоўваюцца 
дзіцячыя малюнкі, рэдагуюцца і публікуюцца казкі, вершы, апавяданні 
юных аўтараў (“Як лячылі рэха”, “Каб я была казачніцай”, “Дзівосныя па- 
церкі”, “Вядзі нас, жолуд”, “Сінявочка", “Дзьмухаўцова мара”, “Наш лес”, 
“Мой добры дружа”).

Умеюць рэдактары, выхоўваючы, забаўляць цікаўнага чытача. У  кан- 
цы кожнага нумара адведзена старонка для забаўлянак, скорагаворак, 
акразагадак (жанравая разнавіднасць загадак, дзе адгадку можна пра- 
чытаць па першых літарах вершаваных радкоў), размалёвак. У  разва- 
рот часопіса часта ўшываюцца настольныя гульні, як напрыклад, “Сме
лы вожык” [5], “У  госці да Дзеда Мароза” [6] для  гульні ў якія дастаткова 
склеіць фішкі або мець звычайны кубік.

Пасля 1986 г., у выніку зняцця неафіцыйнай забароны на свабоду 
веравызнання, актывізаваўся і рэлігійны перыядычны друк для  дзяцей. 
На роднай мове традыцыйна звяртаюцца да мапенькага чытача катапікі. 
Напрыклад, у 90-я гады выходзіў беларускамоўны рэлігійны часопіс “Ма- 
ленькі рыцар Беззаганнай”, дадатак да катапіцкага выдання “Ave Maria”, 
заснаванага Мінска-Магілёўскай дыяцэзіяй (рэдактар -  I. Жарнасек). Га- 
лоўны персанаж часопіса -  хлопчык, Маленькі рыцар Беззаганнай. Тут 
змяшчаюцца матэрыялы розных жанраў, апе аб'ядноўвае іх тэма еднасці 
з Богам, імкнення да духоўнага ўдасканапення. Гэта і рэпартажы з Ка-

иайскага, Канынскага і інш. летнікаў, дзе збіраюцца дзеці -  удзельнікі 
тоаграмы “Канікулы з Панам Богам”, і лёгкія для запамінання малітвы 
і т я  мапенькіх: “Анёле Божы, дружа мой, // ты заўсёды пры мне стой. // 
Зана, увечар і ўначы // будзь ласкаў мне памагчы // Змагчы духа злога, 

верна служыць Богу, // Любіць маму, тату, // Край і родну хату. // Душу, 
jana сцеражы, II Да жыцця вечнага давядзі. // Амэн" [7 , с. 17].

Рубрыкі часопіса звяртаюць увагу чытача на розныя аспекты жыцця 
зерніка.

Назва Пра што і якія змяшчаюцца 
матэрыялы

э ыцар Беззаганнай Аповед пра жыццё святых

-іашы захапленні Дзіцячая творчасць

Лудоўныя абразы Беларусі Гісторыя стварэння і цуды

Наш свет прыроды. I мы ў гэ- 
~ым свеце

Нататкі, фотаздымкі чытачоў

Зустрэнеш іх у Бібліі Расліны і жывёлы, якія сустракаюцца 
ў біблейскіх тэкстах, тлумачэнне сім- 
валічнага зместу іх вобразаў

Чытаем Евангелле і разважаем 
^ад ім

Цытаванне і каментарыі да евангель- 
скага тэксту

Лггургічны слоўнік Тлумачацца тэрміны і цяжкія для 
дзіцячага разумения словы святой 
імшы

Пазнай свайго апекуна Аповеды пра святых, імёны якіх змеш- 
чаны ў каталіцкім календары

Лзякуй! Калі ласка! Быбачай- 
^е...

Мастацкія творы на маральныя тэмы

Галерэйка Маілгонкі чытачоў, дасланыя на кон
курс святога Францішка

Аб’яўленні Маці Божай Аповеды пра яўленні Божай маці пе
ред вернікамі ва ўсім свеце

Каляндар Каляндар свят на месяц

Гульні, загадкі, фыжаванкі Жарты, смяшынкі, крыжаванкі, раз- 
малёўкі і інш.

Сярод іншых часопіс вылучаецца не толькі тэматыкай, але і мастацкім 
афармленнем. Мастачка Г. Хінка-Янушкевіч зрабіла яго цёплым, жыцця- 
■•адасным, светлым.

Маленькі рыцар Беззаганнай знаёміць сваіх сяброў з вершаванымі 
апавяданнямі (I. Жарнасек “Знойдзеная згуба”), песнямі (Р. Грушэцкі “Раз- 
горнем блакіту штандары” (пераклад з польскай), “Веру, Пане”), вершамі 
(М. Дукса “Усмешка нябёсаў”, Д. Бічэль “У  карагодзе хмарак і анёлаў”), 
апавяданнямі (“Сумныя дні"), легендамі (“Радасная смерць Кверыны”), 
казкамі (I. Жарнасек “Малеча").

Цікава, што аўтары некаторых вершаў і апавяданняў, змешчаных у 
гэтым выданні, часта не падпісваюцца або падлісваюцца крыптанімамі.

Матэрыялы па праблемах выхавання дзяцей, мастацкія творы для 
іх змяшчаюцца і ў навукова-метадычных часопісах “Пачатковая школа”, 
“Пралеска”, “Роднае слова”, “Адукацыя і выхаванне”, “Бібліятэка прапа- 
нуе”, “Пачатковае навучанне”.

